
ABSTRAK

Kajian reka bentuk kasut sepak takraw, bertujuan untuk mengkaji dan menganalisis reka
bentuk kasut yang efektif bagi setiap posisi pemain. Kaedah yang digunakan adalah
berbentuk diskriptif yang menggunakan kaedah soal selidik bagi mendapatkan maklumat
dari aspek reka bentuk, warna dan faktor ergonomik dalam reka bentuk kasut. Kaedah
eksperimentasi juga dijalankan untuk mengetahui kesesuaian material dari perspektif
tekstur dan ketahanan. Kasut takraw yang dihasilkan mempunyai tiga set reka bentuk
yang berbeza untuk setiap posisi pemain. Harapan penyelidik agar cadangan reka bentuk

ini dapat menyumbang kepada tahap permainan yang lebih efektif.

ABSTRACT

Sepak takraw shoes design study, aim to study and analyse shoes design that is effective
to every players position. Method used is shaped descriptive which use questionnaire
method to get information from aspect of design, colour and ergonomics factor in shoes
design. Experimentation method also be carried out to know material suitability from
texture perspective and resilience. Takraw shoes produced have three design set that are
different per players position. Researcher hope so that this design proposal able to

contribute level of play that is more effective.

BAB 1

1. PENGENALAN

1.1 Pengenalan

Dalam penyelidikan projek tahun akhir ini, pengkaji menjalankan kajian tentang reka
bentuk kasut sepak takraw untuk setiap posisi pemain, iaitu tekong, apit Kiri dan apit kanan.
Dalam permainan sepak takraw, setiap posisi pemain mempunyai peranan yang berbeza.
Reka bentuk kasut sepak takraw biasanya difokuskan pada bahagian depan dan juga tapak
kasut sahaja. Rekaan yang baru akan menitikberatkan seluruh bahagian kasut supaya lebih
ergonomik. Dari segi berat kasut juga akan dikurangkan untuk mengurangkan beban
pemain semasa menggunakan kasut itu. Fungsi rekaan tersebut adalah untuk mengelakkan
pemain daripada tergelincir serta dapat meningkatkan lagi mutu permainan dalam setiap
perlawanan. Tekstur pada kasut juga akan dibuat supaya dapat meningkatkan lagi tahap
cengkaman terhadap bola takraw. Reka bentuk baru akan dibuat untuk pemain pada
bahagian tekong, apit Kiri dan juga apit kanan iaitu setiap pemain akan menggunakan kasut

yang mempunyai reka bentuk yang berbeza.



1.2 Latar belakang kajian

Sepak takraw merupakan sejenis permainan di antara dua pasukan atau regu yang
dianggotai oleh tiga orang pemain bagi setiap regu. Mempunyai jaring yang memisahkan di
antara kedua-dua regu dan dimainkan di gelanggang yang berukuran sama seperti
gelanggang badminton. Bola takraw pula pada asalnya diperbuat daripada rotan dan Kini

telah digantikan dengan penggunaan bola sintetik.

Sepak raga pula merupakan permainan menimang bola takraw dalam bulatan
dengan menggunakan kaki atau kepala dan telah dimainkan semenjak Zaman Kesultanan
Melayu Melaka lagi. Dalam Sulalatus Salatin ada menceritakan mengenai Raja
Muhammad, putera Sultan Mansor Shah Muhammad yang tertanggal tanjaknya akibat

terkena bola raga tendangan Tun Besar.

Di Malaysia permainan ini disebut 'sepak raga’, di Filipina 'sipa’, di Burma
‘chinlone’, di Laos 'kator', dan di Thailand ‘takraw' (Abdul Halim Kader,2010). Permainan
sepaktakraw yang ada sekarang merupakan adaptasi permainan sepak raga dan badminton.
Pada tahun 1940an permainan ini telah dimainkan dengan menggunakan jaring dan
mengikut sistem kiraan mata seperti badminton. Undang-undang dan peraturan awal
permainan sepak raga jaring telahpun digubal dan disusun secara bertulis pada 15 April
1960 di Kuala Lumpur. En Hamid bin Mydin merupakan orang yang diiktiraf sebagai
pencipta dan pengasas kepada Sepakraga Takraw oleh UMNO bahagian Jelutong,
cawangan Jalan Patani, Pulau Pinang. Sepaktakraw mula dipertandingkan buat pertama
kalinya di peringkat antarabangsa pada tahun 1965 di Sukan SEAP yang telah diadakan di

Malaysia. Sebelum Jawatankuasa Pengelola Sukan SEAP menerima sukan ini,



perbincangan yang hangat telah berlaku di antara wakil-wakil Malaysia dan Singapura
dengan wakil-wakil dari Negara Thai dan Burma bagi membincangkan mengenai dengan
nama permainan ini. Akhirnya atas dasar bertolak ansur, Jawatankuasa Pengelola Sukan
SEAP telah memutuskan bahawa permainan ini hendaklah dinamakan permainan SEPAK
TAKRAW, iaitu gabungan perkataan ‘sepak’ dan ‘takraw' menjadi satu perkataan (Abdul

Halim Kader,2010).

Kini permainan sepaktakraw telahpun mengalami evolusi dimana permainan bergu

yang dimainkan oleh dua orang pemain bagi setiap pasukan telahpun diperkenalkan.

« Tekong - merupakan pemain yang berada di bahagian tengah berhampiran bulatan
sepak mula, bertindak melakukan sepak mula atau servis serta mengawal bahagian tengah

dan belakang gelanggang.

« Apit kanan - merupakan pemain yang berada di bahagian sebelah kanan tekong,

bertindak mengawal bahagian kanan dan bahagian hadapan gelanggang.

»  Apit kiri - merupakan pemain yang berada di bahagian sebelah kiri tekong, bertindak

mengawal bahagian kiri dan bahagian hadapan gelanggang.

Apit Kanan dan Apit Kiri masing-masing boleh bertindak sebagai pencampak bola
untuk Tekong melakukan sepak mula atau servis, melakukan libasan (rejaman),
mengumpan bola dan membuat hadangan. Ini bergantung kepada situasi permainan dan

kemahiran masing-masing (Abdul Halim Kader,2010).



1.3 Reka bentuk

Gambar 1.3.1  Kasut sedia ada di pasaran, sumber:(bolarotan.com)

Gambar 1.3.1 menunjukkan reka bentuk kasut sedia dipasaran yang digunakan
oleh pemain takraw. Antara jenama kasut yang sering menjadi pilihan pemain takraw
adalah warrior nanyang dan rejam. Kasut-kasut ini menjadi pilihan kerana kelebihan yang

ada pada kasut tersebut serta selesa semasa digunakan.

1.4 Penyataan masalah

Sehingga kini,masih belum ada reka bentuk kasut sepak takraw yang sesuai
bagi setiap posisi pemain (Amdan,2008). Penggunaan kasut yang tidak sesuai akan
menyusahkan pemain untuk bermain. Selain itu dari aspek berat kasut juga memainkan
peranan yang penting kerana akan mempengaruhi tenaga pemain. Rekaan kasut yang khas
untuk setiap posisi pemain juga belum ada dipasaran. Penggunaan kasut yang sama untuk

setiap posisi adalah tidak sesuai kerana teknik yang digunakan adalah berbeza.



1.5 Persoalan kajian

a) Bagaimanakah cara-cara penggunaan kasut semasa bermain sepak takraw?

Cara-cara penggunaan kasut semasa bermain sepak takraw amat penting untuk
dikaji kerana melalui teknik ini penkaji dapat mengetahui bahagian pada kasut yang kerap
digunakan untuk melakukan sepakan. Tujuannya adalah bagi memastikan reka bentuk yang
akan direka betul dibahagian yang digunakan oleh pemain bagi memaksimumkan fungsi

reka bentuk tersebut.

b) Apakah bahan yang sesuai digunakan untuk membuat kasut sepak takraw?

Bahan yang digunakan untuk membuat produk merupakan salah satu aspek penting
yang perlu dikaji kerana ia akan memberi kesan terhadap ketahanan serta jangka hayat
produk. Dari aspek reka bentuk kasut untuk sukan harus diambil kira tentang permukaan
bahan tersebut sama ada kasar, licin,bergetah dan sebagainya, kerana ia akan memberi

kesan kepada tahap permainan.

¢) Bagaimanakah reka bentuk kasut boleh mempengaruhi tahap permainan?

Reka bentuk kasut untuk setiap jenis sukan adalah berbeza mengikut cara
penggunaannya, contohnya kasut bola mempunyai tapak yang kasar untuk mencengkam
tanah supaya tidak tergelincir semasa berlari mengejar bola. Bagi kasut takraw pula fokus
reka bentuk adalah diambil kira dari teknik yang digunakan. Permukaan pada kasut juga

harus diambil kira kerana sepakan yang dilakukan akan menggunakan permukaan kasut.

